
Acoso laboral:

mesquindade

un delito cheo de covardia e

acoso é unha situacion na que unha persoa atenta contra a dignidade e a integri-

dade psicosocial e emocional doutra, creando unha contorna de intimidacion,

humillacion e violencia psicoldxica a traves de condutas hostis e non desexadas.

Se traspofiemos unha situacion de acoso a un dmbito laboral no que a persoa traballadora é

sometida a unha conduta abusiva e de violencia psicoldxica que remata por producir graves

danos contra a sua saude fisica e mental, pofiendo en risco a continuidade no seu propio

traballo, nese caso estamos a falar de acoso laboral.

DEFINICION DE ACOSO LABORAL

A Organizacién Internacional do Traballo (OIT)

] 7N
define o acoso laboral como: 3161’[\%
\‘{I/'\\r}y

“Accion verbal ou psicoloxica de indole sis-
temadtica, repetida ou persistente pola que, no
lugar de traballo en conexion co traballo, unha
persoa ou un grupo de persoas fire a unha

vitima, humillaa, ofende ou amedrenta”.

No ano 2001 a Comisidn Europea definiu o

acoso laboral como:

“Un comportamento negativo entre superiores
e inferiores xerdrquicos a causa do cal a persoa
traballadora afectada é obxecto de acoso e
ataques sistemdticos durante moito tempo, de
modo directo ou indirecto, por parte dunha ou

madis persoas co obxectivo de facerlle o baleiro”.

En definitiva, o acoso laboral refirese a todas
aquelas acciéns encamifiadas a intimidar,
vexar ou degradar a unha persoa traballadora
co obxectivo de empeorar o seu clima laboral e
en moitos casos de empurrarlle a abandonar a

empresa ou organizacion na que traballa.

Esta agresidon persistente pode realizarse a
través de diferentes métodos, por exemplo
insultos, ameazas, humillaciéns, illamento do
resto de companeiros, difusion de rumores

falsos, etc.

Normalmente trdtase de violencia verbal e
psicoldxica, ainda que hai ocasiéns nas que
pode chegar a agresion fisica ou incluso sexual

(acoso sexual).

Ainda que nunha parte importante dos casos o
obxectivo fundamental é forzar 4 persoa traba-
lladora a abandoar a empresa e se é posible
non pagarlle a indemnizacidn por despedimen-
to, tamén pode ter outro tipo de finalidades,
como obrigala a aceptar unhas determinadas
condiciéns de traballo ou unas determinadas
condiciéns salariais. Incluso en moitas oca-
sions, o acoso laboral non ten instrumental-
mente por que ter un obxectivo especifico e
concreto, formando simplemente parte da
estratexia do acosador/a para difamar, humi-

llar e facer todo o dano posible a unha vitima

que por unha ou outra causa non resulta do

seu agrado.

Asi as cousas, en realidade hai moitas posibles
definicions de acoso laboral, mais atendendo
as sUas causas, as suas terribles consecuencias
e 4 frecuencia coa que se produce, na actuali-
dade o acoso laboral é considerado como un
delito, un importante problema xuridico e
humano que xorde no marco das relaciéns

laborais e require dun tratamento legal con

incluso posibles consecuencias penais.

CARACTERISTICAS DO ACOSO LABORAL

As principais caracteristicas que delimitan se

existe ou non acoso laboral son as seguintes:

> E sistemdtico e durante un tempo prolon-
gado. Considérase acoso laboral cando se
exerce esta violencia de xeito frecuente e

cando menos durante uns meses.

> Require polo menos dous actores: por unha
banda, o acosador/a ou acosadores/as e

por outra banda as vitimas.

> Existen condutas acosadoras. Tipicamente,

consisten en destruir a reputacién e rela-

ciéns sociais da vitima e impedir o desen-
volvemento das suas tarefas para que fi-

nalmente abandone o lugar de traballo.

> Esta relacionado coa posicidon que ocupa a
vitima na organizacién. Desta forma, pode
ser vertical ou horizontal, se o acosador/a
estd noutra posicion xerdrquica ou estd
nunha posicién equivalente & vitima. A sua
vez, o acoso vertical pode ser descendente,
se o acosador/a é un superior xerarquico,

ou ascendente se esta nun rango menor.

» O acoso laboral é un proceso. Atravesa
varias fases dende que se desata o conflito
ata que a vitima é marxinada ou excluida da

empresa.

» Ten efectos psicoldxicos, fisicos e sociais.
Por este motivo o acoso laboral é actual-
mente considerado un problema de saude

publica.

FACTORES QUE FAVORECEN A APARICION DO
ACOSO LABORAL

Os factores xenéricos que poden favorecer a
aparicién do acoso no traballo poden dividirse
basicamente en tres grupos, os ambientais ou

organizacionais, os individuais e os sociais.

PRINCIPAIS FACTORES AMBIENTAIS OU OR-
GANIZACIONAIS

Malos desefios do posto de traballo que favo-
recen a aparicion de conflitos de rol; incom-
petencia profesional na xestién por parte dos
responsabeis de direccion e falla de liderado

na empresa; existencia dun clima laboral

www.cigsaudelaboral.org

negativo e/ou hostil moitas veces provocado
por unha mala organizacion; existencia dunha
cultura organizacional que transixe, permite
ou incluso incentiva directa ou indirectamen-
te o acoso laboral non facendo nada para

atallalo; etc.

AMBIENTAIS
ou INDIVIDUAIS | SOCIAIS

ORGANIZACIONAIS

CARACTERISTICAS DA PERSONALIDADE DO ACOSADOR/A OU ACOSADORES/AS

PRINCIPAIS FACTORES INDIVIDUAIS

Xénero e idade das persoas traballadoras; per-
soalidades apoucadas e pouco comunicativas
(ainda que é certo que calquera persoa nas
situacidns apropiadas pode converterse en
vitima de acoso). En calquera caso hoxe por
hoxe acéptase que certas caracteristicas da
personalidade do traballador/a poden xogar
un rol importante no inicio e desenvolvemento
do proceso de acoso: persoas concienzudas e
minuciosas no desenvolvemento do seu traba-
llo; persoas moralistas e tradicionais cunha
visién rixida de distintos aspectos sociais; per-
soas suspicaces e desconfiadas con actitudes

de submisidn e tendencia 4 ansiedade.
PRINCIPAIS FACTORES SOCIAIS

Contornas de traballo machistas nas que se
dan importantes desigualdades de xénero e se
producen actitudes de dominacidén masculina.
Contornas de traballo nas que a cultura domi-

nante esixe o cumprimento de certas expecta-

tivas de comportamiento e que cando estas
non se producen tenden a ocasionar mecanis-
mos de control e incluso represalia sobre as
persoas traballadoras que se saen deses cano-

nes dominantes de comportamiento social.

Caracteristicas da persoalidade do acosador/a

ou acosadores/as

En termos xerais as persoas acosadoras adoi-
tan ser maioritariamente homes que posuen
uns niveis de agresividade comportamental e
unha tendencia 4 agresién sustancialmente
maior que as suas vitimas, producindose en
moitos casos unha conexidon que correlaciona
este comportamento agresivo cunha baixa

competencia social.

TIPOS DE ACOSO LABORAL
ACOSO LABORAL HORIZONTAL

O acosador/a e a vitima atopanse na mesma
categoria profesional ou nivel xerarquico. E dicir,
é un tipo de acoso laboral que se da entre com-
pafieiros de traballo e s veces do mesmo depar-
tamento. As causas que o provocan poden ser
moi variadas: personalidade mais forte do aco-
sador/a, inimizade entre traballadores/as, obri-
gar ao débil a realizar as peores tarefas, aburri-

mento por ausencia de traballo, etc.
ACOSO LABORAL VERTICAL

Neste caso, o acosador/a atopase nunha cate-
goria profesional ou nivel xerdrquico superior
ou inferior ao da vitima. En funcidn diso, pdde-
se distinguir entre acoso laboral ascendente ou

descendente.

www.cigsaudelaboral.org

O acoso laboral ascendente producese cando
un ou varios subordinados atacan ou acosan a
un superior. Non adoita ser frecuente xa que
prevalece o medo ou temor a que o superior

poida tomar represalias.

Pola stia banda, o acoso laboral descendente é
moito mais comun que o anterior. Dase cando
un superior fai uso da sua situacion de poder
para abusar dun subordinado/a. Tamén é

chamado bossing.

ACOSO LABORAL ESTRATEXICO

E un tipo de acoso laboral vertical descen-
dente, que se aplica dunha forma institucio-
nal. E dicir, o acosador/a fai valer a sta posi-
cidon de superioridade para hostigar a unha
persoa traballadora, e conseguir que o/a
acosado/a renuncie ao seu posto de traballo.
Ao ser a persoa traballadora quen abandona
a empresa de forma voluntaria, esta non
teria que pagarlle a indemnizacién por des-

pedimento.
ACOSO LABORAL DA DIRECCION

E outro tipo de acoso laboral descendente
levado a cabo pola direccion da empresa. Adoi-

ta empregar as ameazas de despedimento

para fomentar o medo e aumentar a produti-
vidade. Tamén se utiliza coa intencidn de pres-
cindir de traballadores/as pouco receptivos/as
ou submisos/as, ou de empregados/as que non
se axustan as expectativas ou necesidades da

clpula directiva.
ACOSO LABORAL PERVERSO

Non ten ningunha razén nin obxectivo defini-
do. Baséase simplemente na personalidade
perversa ou manipulativa do acosador/a. Esta
clase de acoso laboral é unha das mais prexu-
diciais para a empresa/organizacion, e tamén
una das mais dificiles de erradicar. Non se po-
de emendar establecendo outras dindmicas ou
fluxos de traballo. A Unica solucidn é a reedu-
cacion do acosador/a (agresor/a) ou o seu

despedimento.
ACOSO LABORAL DISCRIMINATORIO

Neste caso o acoso laboral si se asemellaria a
discriminacidn no traballo, xa que este tipo de
acoso fundaméntase en razoéns de indole cultu-
ral ou fisica. E dicir, realizase acoso laboral a un
empregado/a polo simple feito de ser diferente.
Pode ser acoso por razéns de idade, sexo, apa-
rencia fisica, enfermidade, crenzas relixiosas,

ideoloxia politica, condicién sexual, etc.
ACOSO LABORAL DISCIPLINARIO

E un tipo de acoso laboral que emprega as
ameazas (veladas ou expresas) para que os/as
empregados/as actlen de maneira submisa e
non pofian en cuestidon ningunha das decisiéns
e actuacions levadas a cabo pola direccion da

empresa. O obxectivo é infundir temor e medo

as vitimas, ademais de advertir ao resto de
compafieiros/as do que pode pasar se actlan

da mesma maneira.

Este tipo de acoso laboral é habitual contra
empregados/as que reclaman mellores condi-
cions laborais, que piden baixas médicas ou
gue denuncian practicas ilicitas levadas a cabo

pola empresa ou organizacion.

RELACION DAS ACTUACIONS MAIS FRECUEN-
TES NUN PROCESO DE ACOSO LABORAL

En cada caso resulta dificil de determinar ou
anticipar cales son ou van ser as condutas mais
habituais que se poden producir nun caso de-
terminado de acoso laboral, xa que estas varian
segundo a situacidon de cada vitima, as carac-
teristicas da sua contorna ou as do propio aco-
sador/a ou acosadores/as, mais de xeito xeral
estas pddense resumir na exposicién das se-

guintes actuacions:

Ocultacion de informacion para desenvolver o
propio traballo; impedir ou bloquear as posibi-
lidades de ascenso profesional; non informar
sobre os proxectos, formacién ou outras cues-
tions de interese que ofrece a empresa; non
dar o acceso nin as facilidades que se lles pro-
porcionan a outras persoas traballadoras do

mesmo nivel e condicion.

Ignorar, restrinxir ou prohibir as posibilida-
des de comunicacidn cos seus compafieiros,

superiores e/ou clientes; non poder comuni-

carse por teléfono, por correo electrénico ou
por medios presenciais; non informar a viti-
ma das reunidons ou das citas importantes
dentro da empresa nas que esta poida estar

presente.

Non proporcionar carga de traballo para reali-
zar ou asignar traballos por baixo da capacida-
de e cualificacidon da persoa acosada rebaixan-
do na practica as sudas funcidns; diminuir o
nivel de autonomia; limitar as capacidades de
iniciativa e opinién en relacién a realizacidn
das propias tarefas; obrigar e forzar a realiza-
cion de certos traballos que atentan contra os
principios da persoa acosada ou que incluso

pofien en risco a sua saude.

Acurtar os prazos para a realizacion dos traballos;
asignar tarefas en exceso ou por enriba das posi-
bilidades da persoa traballadora; controlar cunha

presiéon indebida a realizacidn do traballo. Ac-

tipos de acoso laboral mais habituais.

tualmente esta ultima accion adoita ser un dos




Baixar ou tentar baixar de categoria profesio-
nal e/ou salarial & vitima; asignar funcions e
tarefas que non lle corresponden; modificar as
tarefas que ten asignadas dentro da organiza-
cion da empresa; transferir o traballo da per-
soa acosada a outros compafieiros/as subordi-

nados como un feito consumado.

Non felicitar & vitima polo traballo ben realiza-
do, mais pola contra proceder sistematicamen-
te a desprezala, criticala e/ou minusvalorala;
humillar & persoa acosada diante dos seus
companeiros en relacion ao seu traballo; atri-
buir malintencionadamente a vitima erros que
ela non cometeu; dramatizar e esaxerar fallos
ou erros cometidos pola persoa acosada que
realmente non son erros graves; propiciar ou
inducir a comisién de fallos ou erros no traba-

llo por parte da persoa traballadora acosada.

Agresidns verbais e/ou fisicas, berros, insultos,
ridiculizacidons; chamadas de atencidén de for-
ma inxustificada; ameazas de represalias ou

sancions.

Este tipo de acoso laboral producese tanto
dentro como fdéra do lugar de traballo. Di-
fundense rumores falsos e mal intencionados
sobre a persoa acosada, insinuaciéns malidi-
centes; atribucion de faltas ou mal exercicio

profesional ante compafieiros/as e superiores;

comentarios e chascarrillos falsos e mal inten-
cionados sobre aspectos da vida persoal e/ou
profesional da persoa traballadora acosada.
Este tipo de condutas é tamén moi habitual e
adoitan producirse en todo tipo de organiza-
ciéns, en moitos casos promovidas por persoas
acosadoras que por algun motivo experimen-
tan rexeitamento ou odio por alguén que non
comparte as suas ideas, ideoloxia, relixion,

criterios, intereses ou forma de ver as cousas.

A sucesion dalgunha ou varias deste tipo de
condutas, ou doutras que se puidesen producir,
serian potencialmente encadrables dentro da
consideracion de acoso laboral. Se estamos
atentos e somos honestos, é doado que to-
dos/as e cada un de nds percibise no pasado ou
estea a percibir no momento presente situa-
ciéns semellantes producidas no noso centro de

traballo.

Asi logo, o acoso laboral, tamén denominado
“mobbing”, é un determinado tipo de acoso en
referencia a aquelas condutas habituais que se
producen dentro do dmbito da contorna de
traballo e que no seu conxunto pretenden
provocar unha situacién de violencia psicoldxi-

ca contra unha determinada persoa. As co-



ndutas abusivas e de agresién caracteristicas
do acoso laboral poden desenvolverse por un
xefe/a ou superior xerarquico da organizacion,
por un compafieiro/a de traballo da mesma
categoria ou incluso por un subordinado/a, a
través de todos os medios e formas de comu-
nicacion disponibles, e que o que en definitiva
perseguen é atentar contra a dignidade e a
integridade da persoa traballadora acosada,
provocandolle medo, intimidacion, angustia,
ansiedade, sentimentos de culpabilidade e/ou
inferioridade, desmotivacion, perseguindo
en moitas ocasions causarlle a8 persoa acosada
un gran prexuizo laboral ou incluso inducir ou
provocar a renuncia ao traballo da propia viti-
ma, ou no seu caso favorecer e tentar xustifi-

car o seu despedimento por parte da direccién

da organizacién.

CONSECUENCIAS DO ACOSO LABORAL PARA
AS ORGANIZACIONS

O exercicio da violencia e a agresidn que supon
o0 acoso laboral sobre persoas traballadoras
pertencentes & organizacion conleva tamén

serias consecuencias para estas:

» Un incremento substancial da cantidade e

duracién do absentismo laboral.

» Un incremento importante da cantidade e
duracién das baixas médicas por incapaci-

dade temporal (IT).
» Unha reduciodn significativa da produtividade.

» Un incremento para a empresa dos custos

xuridicos e laborais.
» Incrementos nas primas de podliza e seguros.
Maior rotacién na contratacion de persoal.

» Maior tendencia a dificultades e/ou perdas
de producién, asi como deterioro e/ou des-

trucién de equipamentos e materiais.
Descenso da competitividade.

Perda e/ou deterioro da imaxe corporativa.
Descenso de clientes.

Deterioro do clima laboral.

vV V. VY V VY

Maiores niveis de insatisfacién laboral do

persoal da organizacion.

CONSECUENCIAS DO ACOSO LABORAL PARA
AS VITIMAS

o acoso laboral
deteriora lenta e inexorablemente a fortaleza
mental da vitima. Entre os efectos madis
comuns estan a ansiedade, estrés, depresion,
baixa autoestima, illamento, sentimento de

culpa, etc.

os efectos do
acoso laboral tamén se deixan ver no plano
fisico. A vitima pode sufrir problemas de hemi-
crania, dores gastrointestinais, nduseas, tras-
tornos do sono. Mesmo, nos casos mais graves
poderia provocar trastornos do sistema ner-
vioso, problemas no metabolismo ou deficien-

cias no sistema inmunoldxico.



é frecuente que as viti-
mas de acoso laboral se illen no seu propio
mundo e abandonen a sua vida social. Deixan
de ver a amigos, xa non frecuentan os sitios aos
que adoitaban ir antes. En caso de producirse,
as suUas interaccidns sociais son mais esporadi-

cas e con menor nivel de profundidade.

familiar pode ser outra vitima do acoso laboral.
Normalmente a persoa que sofre esta situa-
cion non lla conta aos seus seres queridos ou
aos seus mais achegados. Ao contrario, a inte-
rioriza, entrando progresivamente nunha
dindmica negativa que afecta a vida familiar.
Tradldcese nun comportamento mais retraido,
cambios de humor repentinos, perda do apeti-

to sexual, etc.

0 acoso laboral ou
mobbing no traballo é susceptible de facer que
a persoa abandone o seu emprego. Ademais,
tamén pode condicionala 4 hora de integrarse

noutro posto de traballo.

Non podemos esquecer tampouco as conse-
cuencias que ocasiona & sociedade o acoso
laboral, aumentando os gastos médicos deri-
vados das enfermidades, asi como as presta-

cions sociais que se orixinan debido a baixas

por enfermidade e a retiros prematuros deri-
vados de incapacidades laborais orixinadas por

culpa desta destrutiva practica.

COMO PREVIR O ACOSO LABORAL

Resulta prioritario previr o acoso laboral antes
de que este se produza adoptando medidas
tanto a nivel individual como organizacional.
As conclusidns extraidas das distintas Guias de
boas practicas para a prevencidn do acoso
laboral pddense resumir a grandes rasgos nas

seguintes medidas xerais:

» Dotar os lugares de traballo/empresa das
Guias, Plans de actuacién, protocolos e
cédigos de conduta que permitan unha
axeitada prevencién e no seu caso abor-

daxe das problematicas de acoso laboral.

» Proporcionar informaciéon e formacion es-
pecifica a todas as persoas traballadoras
que lles permita identificar e enfrontar po-
sibles manifestaciéns de calquera tipo de

violencia tanto fisica como psicoléxica.

» Contar cun sistema de identificacion, anali-
se e rexistro de incidentes violentos e/ou
de agresidns que permita a sua valoracién e

temporalizacién.

» Avaliacién especifica por parte de especia-
listas en prevencién das condicidons de risco
potencialmente favorecedoras de situa-
cions de acoso laboral, adoptando as medi-
das necesarias para a sua eliminacion ou no

seu caso minimizacion.

» Informar, sensibilizar e formar ao conxunto

do persoal da empresa a efectos de

‘arnnda laharal

conciencialo en relacién a esta problemati-
ca favorecendo a sua deteccidén e preven-

cion.

> Analizar o clima de traballo, a cultura orga-

nizacional e os estilos de liderado e direc-
cion a efectos de promover os cambios ne-
cesarios que eviten o xurdimento de casos

de acoso laboral.

Dotar tanto as estruturas de direccion como
as persoas traballadoras da empresa das
competencias necesarias para identificar e

combater o acoso laboral dun xeito eficaz.

Estabelecer protocolos practicos de actua-
cién que permitan unha intervencién pre-
ventiva inmediata no caso que se detecte ou

sospeite dunha situacion de acoso laboral.

Nas investigacions de casos de acoso laboral,
sempre que sexa posible deberdn empregar-
se consultores externos especializados nesta
materia a efectos de manter unha actitude
profesional, imparcial e neutral durante todo

0 proceso de investigacion.

Confederacion Intersindical Galega

> De maneira periddica os responsables da
prevencion nas empresas xunto cos delega-
dos/as de prevencién deberan manter reu-
niéns de traballo para revisar e actualizar os
protocolos existentes en materia de acoso
laboral co gallo de introducir melloras que
impidan o desenvolvemento de condutas

de acoso nos lugares de traballo.

Outras actuacidns concretas que se poden
implantar para previr a aparicion de casos de
acoso laboral son:

» Estabelecer unhas normas de conduta in-
ternas claras, cun cédigo ético baseado no
respecto aos demais.

» Ofrecer unha canle de comunicacién efectiva
para que as vitimas de acoso laboral poidan
falar cun departamento especializado que
aborde o seu problema, garantindo o ano-
nimato sempre que a vitima asi o desexe.

» Fomentar o compafieirismo e o traballo en
grupo, eliminando actitudes negativas e
prexudiciais como a ambicidn mal entendida.

> Distribuir tarefas en base as capacidades ou
méritos dos empregados/as, fuxindo de fa-
voritismos.

» Modificar, de comun acordo coa persoa tra-
balladora as tarefas ou actividades a desen-
volver, a fin de non caer na monotonia.

» Promover unha contorna onde haxa espazo
para as novas oportunidades e o medre
persoal.

» Velar polo mantemento dun clima agrada-

ble para todos/as, sen presenza de persoas

estigmatizadas, sinaladas ou de actitudes
non desexadas.

> Ser xustos nos procesos de seleccién, ou-
torgando os postos de traballo ou as pro-
mocidns profesionais de acordo & valia do
profesional.

» Avaliar de forma xusta aos candidatos/as
das promocidns internas, a fin de evitar po-

sibles rifas.

PROBAS PARA DEMOSTRAR A EXISTENCIA DE
ACOSO LABORAL

Sen dubida algunha o mais complicado para
unha persoa traballadora que sufriu acoso labo-
ral é poder probar que este acoso existiu. Na
regulamentacién xuridica espafiola persiste a
presuncién de inocencia, polo tanto a vitima é

qguen debe demostrar que sufriu acoso laboral.

Resulta de vital importancia poder contar con
todas as probas posibles: mensaxes de What-
sApp e/ou SMS, imaxes, videos, correos
electrénicos, gravaciéns de voz e calquera ou-
tro material que puidese refutar os feitos de-

nunciados.

Outra proba cun gran peso nun proceso xudi-
cial é o informe pericial dun psicélogo que
avaliase & vitima e ditaminase un diagndstico

clinico. Este ten caracter probatorio no xuizo.

Tamén tefien capacidade de proba os interro-
gatorios, as declaracidéns da vitima, as declara-
cions do acusado/a, ou as declaraciéons das

testemunias.

Asi as cousas, en sintese, debemos recompilar

tantas probas como sexa posible para demos-

trar que se trata dun acoso laboral, utilizando
para iso elementos tales como: gravacions relati-
vas ao proceso de acoso, correos electrénicos,
mensaxes, testemufias, fotografias, actas da
Inspeccién de Traballo, partes de baixas e se é
posible, a acreditacién sanitaria dun perito médi-

co especialista en psicoloxia ou psiquiatria.

Polo xeral, nas denuncias por acoso laboral
aplicase a regra xeral dos procedementos pe-
nais, é dicir, o denunciante é quen ten que
achegar as probas, a non ser que se vulnere un
dereito fundamental (como en casos de dis-
criminacién).

A gran maioria de veces é moi complicado de-
mostrar o acoso laboral porque adoita desen-
volverse con normalidade e sen deixar rastro
por escrito. Pédese denunciar o acoso laboral
sen ter probas suficientes, pero non é reco-
mendable xa que é complicado que prospere e
tefa éxito unha denuncia sen probas ou con

poucas probas.

Asi mesmo non convén reaccionar a insultos
ou provocacions baixo ningln concepto, xa
gue a mais minima conduta reactiva poderia

volverse en contra da persoa traballadora aco-




sada e poderia servir de escusa para xustificar

un despedimento.

Resulta fundamental contar cun avogado labo-
ralista experto na materia para que nos aseso-
re. Se o avogado considera que se trata clara-
mente dunha situacion de acoso laboral hai

que levar a cabo un procedemento xudicial.

Debemos saber que a empresa estd obrigada a
contar cun plan de prevencion de riscos labo-
rais. E polo tanto ser cofiecedora da situacién
para que poida tomar as medidas adecuadas.
No caso de que a empresa faga caso omiso ou
non ofreza unhas opcidns axeitadas, haberia
que tomar accions legais, xa que o empresa-
rio/a ou directivo ten a obrigacion de garantir
a seguridade e saude dos traballadores/as

adoptando as medidas que sexan necesarias.

DEREITOS QUE VULNERA O ACOSO LABORAL

Facendo unha recompilacidn dos dereitos vulne-
rados segundo a actual lexislacion espafiola que

regula os mesmos, atopamonos cos seguintes:

- Artigo 10: Outorga dereito a dignidade da
persoa e aos seus dereitos inviolables que son
inherentes. Tamén outorga o libre desenvol-

vemento da personalidade, o respecto 4 lei e

aos dereitos dos demais que son fundamento

da orde politica e da paz social.

- Artigo 14: Afirma que todas as persoas son
iguais ante a lei, sen discriminar por razén de
nacemento, raza, sexo, relixién, opinién ou

calquera outra circunstancia persoal ou social.

- Artigo 15: Todas as persoas tefien dereito a
vida e & integridade fisica e moral e baixo
ningun concepto poderdn ser sometidos a
tortura nin a penas ou tratos inhumanos ou

degradantes.

- Artigo 18: Garantese o dereito & honra, 3

intimidade persoal e familiar, e 4 propia imaxe.

- Artigo 173.1: Explica que o acosador/a e o
resto de persoas que tomen acciéns hostis ou
humillantes contra outra nun ambito laboral
ou funcional aproveitando a sua relacién de
superioridade poderdn ser castigados coa pena

de prisién de seis meses ata dous anos.

- Artigo 177: Se ademais se atenta 4 integrida-
de moral, con lesidns ou danos a vida, integri-
dade fisica, saude, liberdade sexual, castiga-
ranse os feitos separadamente coa pena que
lles corresponda polos delitos cometidos, ex-

cepto cando xa estea castigado pola lei.

- Artigo 184: Pddese castigar cunha pena de
prisién de tres a cinco meses ou cunha multa
de seis a dez meses se se solicitan favores
sexuais que provoquen na vitima unha situa-
cion gravemente intimidatoria, hostil ou humi-
llante dentro do ambito laboral. Se neste caso,

a vitima é especialmente vulnerable (pola sua



ACOSO LABORAL: UN DELITO CHEO DE COVARDIA E MESQUINDADE

idade, enfermidade ou situacidn), castigarase
cunha pena de prision de cinco a sete meses
ou cunha multa de dez a catorce meses. Se o/a

culpable de acoso sexual cometese os feitos

prevaléndose dunha situacidn de superiorida-
de laboral, docente ou xerarquica e causando
na vitima un mal relacionado coas expectativas
gue poida ter no devandito ambito, castigarase
cunha pena de prisidon de cinco a sete meses
ou multa de dez a catorce meses. Se neste
caso, a vitima é especialmente vulnerable,
castigarase cunha pena de prisidon de seis me-

ses a un ano.
No que atinxe ao Estatuto dos Traballadores

- Artigo 4.2: Dentro do Estado espafiol, non se
pode discriminar directa ou indirectamente
por razéns de sexo, estado civil, idade (dentro
dos limites marcados pola lei), orixe racial ou
étnica, condicion social, relixion ou convic-
cions, ideas politicas, orientacion sexual, afilia-
ciéon ou non a un sindicato, lingua, etc. Tam-
pouco se podera discriminar por razén de dis-

capacidade, sempre que sexan capaces de

desempeiar o traballo ou emprego adecua-

damente.

As persoas traballadoras tefien dereito a sua
integridade fisica e a unha politica de preven-
cion de riscos laborais que sexa adecuada, asi
como tamén ao respecto da sua intimidade e a
consideracion debida & sua dignidade, com-
prendida a proteccién frente ao acoso por
razén de orixe racial ou étnica, relixion ou con-
viccidns, discapacidade, idade ou orientacion
sexual, e fronte ao acoso sexual e ao acoso por

razén de sexo.

- Artigo 17: Tamén se dardn por nulas as ordes
de discriminar e as decisions do empresario/a
gue supofian un trato desfavorable dos traba-
lladores/as como reaccidn ante unha reclama-
cion efectuada na empresa ou ante unha ac-
cion administrativa ou xudicial destinada a
esixir o cumprimento do principio de igualdade

de trato e non discriminacion.

- Artigo 19: A persoa traballadora ten dereito a
unha proteccidn eficaz en materia de seguri-

dade e saude no seu traballo.

No que atinxe a Lei de Prevencion de Riscos

Laborais

- Artigo 14: As persoas traballadoras tefien
dereito a unha proteccion eficaz en canto a
seguridade e saude no traballo. Isto significa
gue o empresario/a deberd garantir a seguri-
dade e a saude dos traballadores/as en todos
os aspectos relacionados co traballo. Para iso,
debera realizar unha prevencion dos riscos

laborais mediante a integracidon da actividade

preventiva na empresa e a adopcion das medi-
das que sexan necesarias para a proteccion da
seguridade e a saude dos traballadores/as. As
Administracions publicas tamén tefien o deber

de protexer ao persoal ao seu servizo.

- Artigo 15 e 16: O empresario/a aplicara as me-
didas que integran o deber xeral de prevencién
previsto co obxectivo de evitar os riscos e adap-
tar o traballo a persoa. Se as medidas de preven-
cion resultan insuficientes, o empresario/a levara
a cabo unha investigacidn respecto diso, co

obxectivo de detectar as causas destes feitos.

ARTIGD 4.3

ARTIGD 17
*oTigg 19

No que atinxe a Lei sobre Infraccions e San-

ciéns na Orde Social
- Artigo 8: Considéranse infracciéns moi graves:

Se o empresario/a leva a cabo accidons contra-
rias ao respecto da intimidade e a considera-

cién debida a dignidade dos traballadores/as.

Se a empresa toma decisidns que implican a
discriminacién directa ou indirecta desfavora-
bles de calquera tipo e por calquera causa, asi
como tamén as decisions do empresario/a que

supofian un trato desfavorable dos traballado-

res/as como reaccion ante unha reclamacién

efectuada na empresa.

O acoso sexual sempre que se produza dentro

do ambito laboral.

ONDE SE PODE DENUNCIAR O ACOSO LABORAL?

As persoas traballadoras afectadas por unha
situacién de acoso laboral deben seguir un pro-
cedemento, co obxectivo de salvagardar os seus

dereitos e o seu posto de traballo, a saber:
» Informar aos/as representantes sindicais.

» Informar ao Comité de Seguridade e Saude

da empresa cando este exista.

» Consultar a existencia na empresa dun pro-
tocolo de actuacién en casos de violencia

ou acoso laboral para activalo.

» Informar por escrito & Direccidén da empre-

sa da situacidn de acoso.

» Presentar unha denuncia perante a Inspec-

cion de Traballo.

» Realizar unha denuncia perante os tribunais
competentes. E dicir, iniciar un procede-
mento penal ou civil, ou contencioso-
administrativo no caso de que se trate dun

funcionario/a publico.

INACEPTABLE INCIDENCIA DO ACOSO LABO-
RAL NO ESTADO ESPANOL

Mal que pese o acoso laboral, debido as suas
graves implicaciéns e consecuencias, ainda
segue a ser un tema controvertido e de com-
plicada abordaxe para a maioria das persoas,
distintos

producindose enfoques e

interpretaciéns sobre unha casuistica dificil de
detectar nos seus primeiros estadios, que en
moitos casos permanece agochada e sen de-
nunciar, acentuando gravemente a sua invisibi-
lizacién. E precisamente por esta razén que fan
falla profesionais, dispositivos, plans e proto-
colos preventivos especializados nas empresas
para detectar con prontitude e tratar con acer-
to e eficacia estas problematicas tan nocivas e

destrutivas para as vitimas.

Ainda que o acoso laboral afecta tanto a
homes como a mulleres, os distintos estudos
realizados ata agora indicannos que o colectivo
de mulleres traballadoras de entre 35 e 55
anos constitien un segmento preferente sobre
0 que se exerce o acoso laboral, polo que é

convinte estar alerta e ter sempre moi en con-

Confederacion Intersindical Galega

Na actualidade e a través de distintos estudos,
estimase que un 15% das persoas traballado-
ras no Estado espafiol estan sometidas ou son
vitimas dunha situacion de acoso laboral. Unha
porcentaxe enorme que case dobla o nivel de
incidencias medio (9%) que se vén dando no
marco dos Estados da UE, o que dd idea da
magnitude do problema e do moito que ainda

falta por facer para reverter esta situacion.

ta a este grupo de xénero e idade. A maiores
deste colectivo, as persoas traballadoras de
razas ou etnias diferentes, os inmigrantes ou
as persoas que manifestan culturas, relixions,
crenzas, preferencias sexuais ou ideas politicas
distintas, adoitan ser con maior frecuencia

victimas de condutas de acoso laboral.

Segundo os datos existentes nun 70% dos ca-
sos as persoas acosadoras que exercen este
tipo de maltrato sobre as suas vitimas son do

xénero masculino.

A dia de hoxe e a pesares das presiéns e gran-

des dificultades que sofren as vitimas de acoso

laboral, estas estan incrementando o numero

das suas denuncias cando atopan canles a
través dos cales poder defenderse, aumentan-
do algo mais a visibilizaciéon desta gravisima
problematica que tan terribles consecuencias
ten para as persoas traballadoras afectadas e

as suUas propias familias.

